
10. Kap.
Basse apostali






vagjoli, ja burid daǥai, ja diervasen daǥai buokaid, guđek bærgalaǥa famo vuold legje, dastgo Ibmel læi suin:

39 ja dam uok mi læp duođaštægjek, maid son sikke Judæalaǯai ædnamest ja Jerusalamest daǥai, son, gæn si godde, go si harcastegje su murri,

40 su bajasčuoǯǯaldatti Ibmel goalmad bæive, ja su almostatti;

41 i buok olbmuidi, mutto duođaštegjidi, guđek auddal oidnujuvvum legje Ibmelest, nabmalassi migjidi, mi, guđek suin boraimek ja juǥaimek, maŋŋel go bajasčuoǯǯelam læi jabmi dillest.

42 Ja min son goččom læ olbmuidi sarnedet ja duođaštet, atte son de læ dat Ibmelest asatuvvum elli ja jabmi duobmar.

43 Sunji addek buok prophetak dam duođaštusa, atte juokkaš, gutte su ala ossko, suddoides andagassi oaǯǯo su nama boft.

44 Go Petrus ain sardnomen læi daid sanid, de bođi bassevuoiŋ buokai bagjeli, guđek sane gulle.

45 Ja oskolaǯak birračuopatusast, nuft ædnagak, guđek Petrusin boattam legje, sagga hirbmastuvve, go bassevuoiŋa addaldak vela bakkeni bagjel golgatuvui;

46 dastgo si gulle sin (amas) gielaid sardnomen ja Ibmel gittemen.

47 De vastedi Petrus: mattago guttege čace gielddet, atte dak æi gastašuvu, guđek bassevuoiŋa oaǯǯom læk, nuftgo maida migis?

48 Ja son gočoi sin gastašuvvut hærra nabmi. De si rokkadalle sust moadde bæive dast orrot.

